
Shri Yogamba Ashtakam

ಶ್ರೀಯೋಗಾಂಬಾಷ್ಟಕಂ

ಉದ್ಯದ್ಭಾನುಸಹಸ್ರಕೋಟಿವಿಲಸದ್ದೇಹಪ್ರಭೋದ್ಭಾಸಿತಾಂ
ಮುಕ್ತಾಹಾರವಿಭೂಷಿತಾಮಗಸುತಾಂ ಕೌಸುಂಭವಸ್ತ್ರಾನ್ವಿತಾಂ .

ಹಸ್ತಸ್ಥಾಕ್ಷಸುಪುಸ್ತಕಾಭಯವರಾಂ ಚಂದ್ರಾರ್ಧಚೂಡಾಂ ಶಿವಾಂ
ಶ್ರೀಮದುಕುಂದವನಾಲಯಾಮನುದಿನಂ ಧ್ಯಾಯಾಮಿಯೋಗಾಂಬಿಕಾಂ .. 1..

ಸಂಫುಲ್ಲತ್ಕಮಲಾನನಾಂ ಕರಧೃತಾಂಭೋಜಾಭಯಾಭೀಷ್ಟದಾಂ
ಪಾರ್ಶ್ವಸ್ಥದ್ವಿರದೇಂದ್ರವತ್ಸಸಹಿತಾಮಾಕರ್ಣಪೂರ್ಣೇಕ್ಷಣಾಂ .

ಕುಂಭಾಕಾರಕುಚಾತಿಭಾರನಮಿತಶ್ರೀಮಧ್ಯಭಾಗಾಂ ಶಿವಾಂ
ಶ್ರೀಮತ್ಕುಂದವನಾಲಯಾಮನುದಿನಂ ಧ್ಯಾಯಾಮಿಯೋಗಾಂಬಿಕಾಂ .. 2..

ತಪ್ತಸ್ವರ್ಣತನುಪ್ರಭಾಂ ದರಹಸಾಂ ಕಲ್ಹಾರಮಧ್ಯಸ್ಥಿತಾಂ
ಕಾಂಚೀನೂಪುರಕಂಕಣಾಂಗದಲಸದ್ಗ್ರೈವೇಯಹಾರೋಜ್ಜ್ವಲಾಂ .

ಶುಂಡಾದಂಡಸಮಾನಹಸ್ತಚತುರಾಂ ಚಂದ್ರಾರ್ಧಚೂಡಾಂ ಶಿವಾಂ
ಶ್ರೀಮದ್ಕುಂದವನಾಲಯಾಮನುದಿನಂ ಧ್ಯಾಯಾಮಿಯೋಗಾಂಬಿಕಾಂ .. 3..

ದೀಪ್ಯತ್ಕೋಮಲಸತ್ಪ್ರವಾಲಲತಿಕಾಂ ಚಿತ್ರಪ್ರಭಾಭಾಸುರಾಂ
ಮತ್ತೇಪಾಪೃಥುಕುಂಭಸತ್ಕುಚನತಾಂ ಪೂರ್ಣೇಂದುಬಿಂಬಾನನಾಂ .

ಹಸ್ತೈಶ್ಶೂಲಕಪಾಲಕಾರ್ಮುಕಕಶಾನ್ ಸಂಬಿಭ್ರತೀಂ ತ್ರೀಕ್ಷಣಾಂ
ಶ್ರೀಮತ್ಕುಂದವನಾಲಯಾಮನುದಿನಂ ಧ್ಯಾಯಾಮಿಯೋಗಾಂಬಿಕಾಂ .. 4..

ರಕ್ತಾಂಗೀಂ ಮೃಗನಾಭಿಬಿಂದುವಿಲಸದ್ಬಾಲೇಂದುಫಾಲಾಂ ಪರಾಂ
ಶೋಣಾಸೃಗ್ವಸನಾಂ ಪಯೋಧರನತಾಂ ಕಾಶ್ಮೀರಪಂಕಾಂಜಿತಾಂ .

ಹಸ್ತಸ್ಥಾಶುಗಕಾರ್ಮುಕಾಂಕುಶಕಶಾನ್ ಸಂಬಿಭ್ರತೀಂ ಶ್ರೀಮತೀಂ
ಶ್ರೀಮತ್ಕುಂದವನಾಲಯಾಮನುದಿನಂ ಧ್ಯಾಯಾಮಿಯೋಗಾಂಬಿಕಾಂ .. 5..

ನಾನಾರತ್ನಸುವರ್ಣಭೂಷಣಗಣೈರಾಢ್ಯಾಂ ಸುಕೌಶೇಯಿನೀಂ
ವಕ್ಷೋಜಸ್ತಬಕಾದಿಚಂಚಲಲತಾಗಾತ್ರೀಂ ತ್ರಿನೇತ್ರಾಂ ಪರಾಂ .

ಹಸ್ತೈರಿಕ್ಷುಧನುಸ್ಸುಮಾಶುಗಕಶಾನ್ ಸಂಬಿಭ್ರತೀಂ ಶಂಕರೀಂ
ಶ್ರೀಮತ್ಕುಂದವನಾಲಯಮನುದಿನಂ ಧ್ಯಾಯಾಮಿಯೋಗಾಂಬಿಕಾಂ .. 6..

ದುಗ್ಧಾಂಭೋನಿಧಿಮಧ್ಯಮೇ ಸುರತರೋರ್ವ್ಯೂಹಾವೃತೇ ಮಂದಿರೇ
ಚಿಂತಾರತ್ನಮಯೇಽಬ್ಜಸಂಭವಮುಖೈಸ್ಸಂಸೇವ್ಯಮಾನೇಽಮರೈಃ .

ಶ್ರೀಯೋಗಾಂಬಾಷ್ಟಕಂ

ಪಂಚಬ್ರಹ್ಮಮಯೇಽತುಲೇಽತಿರುಚಿರೇ ಮಂಚೇ ಸುಖಾಧ್ಯಾಸಿನೀಂ

ಸರ್ವೇಷಾಮಪಿ ಜೀವನಂ ತನುಭೃತಾಂ ಸರ್ವೈರ್ಮುನೀಂದ್ರೈರ್ಭೃಶಂ .

ಸಂಧ್ಯೇಯಂ ಶರಣಂ ಭವಾಬ್ಧಿಪದತಾಮಂತರ್ಬಹಿರ್ವ್ಯಾಪಿನೀಂ

ಜಿಹ್ವಾಗ್ರೇ ನಿವಸೇದ್ಧಿತಾಯಮುದಿತಾ ಬ್ರಾಹ್ಮೀಂದಿರಾ ಮಂದಿರೇ .

ಶರ್ವಾಣೀ ಹೃದಯಾಂಬುಜೇ ನೃಪತಯೋ ದಾಸಾ ಮಹೀಮಂಡಲೇ
ಸರ್ವಾರ್ಥಾನನುಭೂಯ ಸರ್ವಮಹಿತಂ ಪ್ರಾಯಾತ್ ಪದಂ ಶಾಂಕರಂ .. 9..

ಇತಿ ರೌಕ್ಷಾಯಣಕೃತಂ ಶ್ರೀಯೋಗಾಂಬಾಷ್ಟಕಂ ಸಂಪೂರ್ಣಂ .

